
ĠUSTIFIKAZZJONI QASIRA

Ir-reviżjoni proposta tar-regolament finanzjarju ġiet f’mument sinifikanti storikament għall-
Unjoni Ewropea wara t-Trattat ta’ Lisbona. Fil-proċess attwali ta’ tranżizzjoni lejn id-
demokrazija fin-Nofsinhar, tista’ tiffaċilita wkoll il-ħidma tal-Unjoni biex timplimenta l-
politika tal-viċinat il-ġdida b'mod effikaċi. Ir-reviżjoni għandha titqies bħala opportunità biex 
tissaħħaħ il-politika esterna Ewropea.

Għal dan il-għan, ir-riforma tar-regolament finanzjarju għandha tiżgura:

 flessibilità u rapidità fit-tqassim tal-assistenza finanzjarja lil pajjiżi terzi eliġibbli 
għall-ODA;

 miżuri partikolari għat-tqassim rapidu f’sitwazzjonijiet ta' kriżi inklużi pajjiżi li jkunu 
għaddejjin minn tranżizzjoni li twassal għad-demokrazija. Dan għandu wkoll iwassal 
għas-simplifikazzjoni ta’ proċeduri amministrattivi u t-tneħħija tal-burokrazija, li 
jippermettu l-organizzazzjonijiet tas-soċjetà ċivili, l-organizzazzjonijiet bla profitt 
żgħar u l-entitajiet waħdanin bi bżonn urġenti ta' protezzjoni li jkollhom aċċess 
faċilitat għall-finanzjament tal-UE.

 koordinazzjoni soda ma’ donaturi internazzjonali meta l-finanzjament tal-UE jitwassal 
permezz ta’ organizzazzjoni internazzjonali li tawtorizza ħlasijiet retroattivi, l-
eliminazzjoni ta’ kontrolli mhux meħtieġa u ż-żieda tat-tolleranza ta’ żball f’każijiet 
speċifiċi u eċċezzjonali ħafna marbuta għal darb’oħra ma’ sitwazzjoni ta’ kriżi jew 
bżonnijiet umanitarji u b’kunsiderazzjoni għall-ispejjeż u l-benefiċċji tal-kontrolli;

 tnaqqis ta’ piżijiet amministrattivi, b’mod parikolari fi proċeduri ta’ għotjiet;

 il-possibiltà li jinħolqu fondi ta’ Fiduċja tal-UE li jippermettu l-ġbir ta’ fondi minn 
sorsi diversi (Stati Membri, Baġit tal-Unjoni, pajjiżi terzi).

EMENDI

Il-Kumitat għall-Affarijiet Barranin jistieden lill-Kumitat għall-Baġits u lill-Kumitat għall-
Kontroll tal-Baġit, bħala l-kumitati responsabbli, sabiex jinkorporaw l-emendi li ġejjin fir-
rapport tagħhom:

Emenda 1

Proposta għal regolament
Premessa 48

Test propost mill-Kummissjoni Emenda

(48) Fir-rigward tad-dispożizzjonijiet 
speċifiċi li jirrigwardaw l-implimentazzjoni 

(48) Fir-rigward tad-dispożizzjonijiet 
speċifiċi li jirrigwardaw l-implimentazzjoni 

tal-azzjonijiet esterni, huwa neċessarju li 
dawn jiġu adattati għall-bidliet proposti 
għall-metodi tal-implimentazzjoni.

tal-azzjonijiet esterni, huwa neċessarju li 
dawn jiġu adattati għall-bidliet proposti 
għall-metodi tal-implimentazzjoni u li jkun 
propost approċċ differenzjat meta l-
Unjoni Ewropea tkun meħtieġa twieġeb 
għal emerġenzi umanitarji, kriżijiet 
internazzjonali jew pajjiżi terzi li jkunu 
għaddejja minn proċess ta’ tranżizzjoni 
demokratika.

Or. en

Emenda 2

Proposta għal regolament
Artikolu 23 – paragrafu 2

Test propost mill-Kummissjoni Emenda

2. Il-Kummissjoni tista', fi ħdan it-
taqsima tagħha tal-baġit, tiddeċiedi dwar
it-trasferiment tal-approprjazzjonijiet li 
ġejjin minn titolu għal ieħor, sakemm 
tinforma immedjatament lill-awtorità tal-
baġit bid-deċiżjoni tagħha:

2. F’każijiet eċċezzjonali debitament 
sostanzjati ta’ diżastri umanitarji 
u kriżijiet internazzjonali, li jseħħu wara 
l-1 ta’ Diċembru tas-sena baġitarja, il-
Kummissjoni tista’ tittrasferixxi
approprjazzjonijiet baġitarji mhux użati 
għas-sena baġitarja attwali li għadhom 
disponibbli fit-titoli baġitarji li jaqgħu taħt 
l-intestatura 4 tal-qafas finanzjarju 
multiannwali għat-titoli baġitarji dwar l-
għajnuna għall-immaniġġar ta’ kriżijiet 
u operazzjonijiet ta’ għajnuna 
umanitarja. Il-Kummissjoni għandha 
tinforma liż-żewġ fergħat tal-awtorità 
baġitarja immedjatament wara li tagħmel 
tali trasferimenti.
Il-Kummissjoni għandha tinforma liż-
żewġ fergħat tal-awtorità baġitarja 
immedjatament wara li tagħmel tali 
trasferimenti jew tali użu.

(a) tittrasferixxi approprjazzjonijiet mit-
titolu tal- “provvedimenti” msemmi fl-
Artikolu 43, fejn l-unika kundizzjoni 
għat-tneħħija tar-riżerva tinsab fl-
adozzjoni ta' att bażiku skont il-proċedura 
leġiżlattiva ordinarja prevista fl-

Artikolu 294 TFUE.
(b) F’każijiet eċċezzjonali debitament 
sostanzjati ta’ diżastri umanitarji u 
kriżijiet internazzjonali, li jseħħu wara l-
1 ta’ Diċembru tas-sena baġitarja, il-
Kummissjoni tista’ tittrasferixxi 
approprjazzjonijiet baġitarji mhux użati 
għas-sena baġitarja attwali li għadhom 
disponibbli fit-titoli baġitarji li jaqgħu taħt 
l-intestatura 4 tal-qafas finanzjarju 
multiannwali għat-titoli baġitarji li 
jirrigwardaw l-għajnuna għall-ġestjoni 
tal-kriżijiet u operazzjonijiet ta’ għajnuna 
umanitarja.

Or. en

Emenda 3

Proposta għal regolament
Artikolu 46 – paragrafu 1 – punt e

Test propost mill-Kummissjoni Emenda

(e) l-ammont totali tal-infiq tal-PESK 
għandu jiddaħħal f'kapitolu wieħed tal-
baġit, intitolat PESK, b'artikoli tal-baġit 
speċifiċi. Dawk l-artikoli għandhom ikopru 
l-infiq tal-PESK u għandhom jinkludu linji
baġitarji speċifiċi li jidentifikaw mill-
inqas il-missjonijiet ewlenin individwali.

(e) l-ammont totali tal-infiq tal-PESK 
għandu jiddaħħal f'kapitolu wieħed tal-
baġit, intitolat PESK, b'artikoli tal-baġit 
speċifiċi. Dawk l-artikoli għandhom ikopru 
l-infiq tal-PESK u għandhom jinkludu linja 
baġitarja speċifika għal kull missjoni.

Or. en

Emenda 4

Proposta għal regolament
Artikolu 53 – paragrafu 4 a (ġdid)

Test propost mill-Kummissjoni Emenda

4a. Fir-rigward tad-Delegazzjonijiet lil 
hinn mill-Unjoni, f’ċirkostanzi 
eċċezzjonali u fuq bażi temporanja l-
SEAS jista’ jiddelega s-setgħat ta' 
implimentazzjoni tal-baġit li jikkonċernaw 
l-approprjazzjonijiet amministrattivi tat-
taqsima tiegħu stess lill-aġenti tal-
Kummissjoni Ewropea sabiex jiżgura l-
kontinwità tal-operazzjonijiet fid-
Delegazzjonijiet tal-Unjoni.

Or. en

Emenda 5

Proposta għal regolament
Artikolu 55 – paragrafu 1 – punt b – subpunt vi

Test propost mill-Kummissjoni Emenda

(vi) korpi tal-liġi pubblika rregolati mil-liġi 
privata b'missjoni ta' servizz pubbliku 
safejn dawn tal-aħħar jipprovdu garanziji 
finanzjarji adegwati;

(vi) Raggruppamenti Ewropej ta’ korpi
tal-liġi pubblika jew korpi rregolati mil-liġi 
privata b'missjoni ta' servizz pubbliku 
safejn dawn jipprovdu garanziji finanzjarji 
adegwati, jew korpi tal-liġi pubblika;

Or. en

Emenda 6

Proposta għal regolament
Artikolu 57 – paragrafu 2 – subparagrafu 2

Test propost mill-Kummissjoni Emenda

Persuni msemmija fil-punt (viii) tal-
Artikolu 55(1)(b) jistgħu jissodisfaw dawn 

Persuni msemmija fil-punt (viii) tal-
Artikolu 55(1)(b) jistgħu jissodisfaw ir-

ir-rekwiżiti b'mod progressiv. Huma 
għandhom jadottaw ir-regoli finanzjarji 
tagħhom bil-kunsens minn qabel tal-
Kummissjoni.

rekwiżiti stipulati fil-punti (a) sa (e) ta’ 
dan il-pragrafu b'mod progressiv. Huma 
għandhom jadottaw ir-regoli finanzjarji 
tagħhom bil-kunsens minn qabel tal-
Kummissjoni.

Or. en

Emenda 7

Proposta għal regolament
Artikolu 83 – paragrafu 1

Test propost mill-Kummissjoni Emenda

1. Fir-rigward ta' kwalunkwe miżura li 
tista' twassal għal nefqa debitabbli lill-
baġit, l-uffiċjal awtorizzanti responsabbli 
għandu l-ewwel jagħmel impenn baġitarju 
qabel ma jidħol f'obbligazzjoni legali ma' 
partijiet terzi jew jittrasferixxi fondi lejn 
fond fiduċjarju fuq il-bażi tal-Artikolu 178.

1. Minkejja l-Artikolu 82, fir-rigward ta' 
kwalunkwe miżura li tista' twassal għal 
nefqa debitabbli lill-baġit, l-uffiċjal 
awtorizzanti responsabbli għandu l-ewwel 
jagħmel impenn baġitarju qabel ma jidħol 
f'obbligazzjoni legali ma' partijiet terzi jew 
jittrasferixxi fondi lejn fond fiduċjarju fuq 
il-bażi tal-Artikolu 178.

Madankollu, fil-każ ta' operazzjonijiet ta' 
għajnuna umanitarja, operazzjonijiet ta' 
protezzjoni ċivili u għajnuna għall-
ġestjoni tal-kriżijiet, u meta l-urġenza tas-
sitwazzjoni tirrikjedi, ir-reġistrazzjoni tal-
ammonti tista' ssir immedjatament wara l-
firma tal-impenn legali individwali li 
jikkorrispondi magħhom.

Or. en

Emenda 8

Proposta għal regolament
Artikolu 83 – paragrafu 3 – subparagrafu 4

Test propost mill-Kummissjoni Emenda

L-ammont ta' kull impenn legali 
individwali adottat b'segwiment ta' impenn 
globali għandu, qabel il-firma, jkun 
irreġistrat mill-uffiċjal awtorizzanti li huwa 
responsabbli fil-kontijiet tal-baġit u 

L-ammont ta' kull impenn legali 
individwali adottat b'segwiment ta' impenn 
globali għandu, qabel il-firma, jkun 
irreġistrat mill-uffiċjal awtorizzanti li huwa 
responsabbli fil-kontijiet tal-baġit u 

mdaħħal fl-impenn globali. Fil-każ ta' 
operazzjonijiet ta' għajnuna umanitarja, 
operazzjonijiet ta' protezzjoni ċivili u 
għajnuna għall-ġestjoni tal-kriżijiet u 
meta l-urġenza tiġġustifika dan, ir-
reġistrazzjoni tal-ammonti tista' ssir 
immedjatament wara l-firma tal-impenn 
legali individwali li jikkorrispondi 
magħhom.

mdaħħal fl-impenn globali.

Or. en

Emenda 9

Proposta għal regolament
Artikolu 102 – paragrafu 4 a (ġdid) 

Test propost mill-Kummissjoni Emenda

4a. L-aċċess għall-awtoritajiet ta’ pajjiżi 
terzi għandu jkun permess biss meta r-
regoli stipulati fl-Artikolu 9 tar-
Regolament (KE) Nru 45/2001 ikunu ġew 
irrispettati u wara li tkun saret 
valutazzjoni fuq il-bażi ta’ każ b’każ.

Or. en

Emenda 10

Proposta għal regolament
Artikolu 120 – paragrafu 1 – subparagrafu 2

Test propost mill-Kummissjoni Emenda

F’tali każijiet, l-ispejjeż eliġibbli għall-
finanzjament ma jistgħux ikunu ntefqu 
qabel id-data ta’ sottomissjoni tal-
applikazzjoni għall-għotja, ħlief f’każijiet 
eċċezzjonali debitament issostanzjati, kif 
previst fl-att bażiku jew fil-każ ta’ urġenza 
estrema għall-għajnuna għal ġestjoni ta’ 
kriżi, operazzjonijiet tal-protezzjoni ċivili 
jew operazzjonijiet għal għajnuna 
umanitarja.

F’tali każijiet, l-ispejjeż eliġibbli għall-
finanzjament ma jistgħux ikunu ntefqu 
qabel id-data ta’ sottomissjoni ta’ l-
applikazzjoni għall-għotja, ħlief f’każijiet 
eċċezzjonali debitament issostanzjati, kif 
previst fl-att bażiku jew fil-każ ta’ urġenza 
estrema  għall-għajnuna għal ġestjoni ta’ 
kriżi, operazzjonijiet tal-protezzjoni ċivili, 
operazzjonijiet għal għajnuna umanitarja u 
f’sitwazzjonijiet li jkunu ta’ theddid għad-
demokrazija jew li jheddu li jeskalaw 

f’kunflitt armat..

Or. en

Emenda 11

Proposta għal regolament
Artikolu 178 – paragrafu 2 

Test propost mill-Kummissjoni Emenda

Il-kontribuzzjonijiet tal-Unjoni u d-
donaturi għandhom jiddaħħlu f'kont tal-
bank speċifiku. Dawn il-kontribuzzjonijiet 
mhumiex integrati fil-baġit u huma ġestiti 
mill-Kummissjoni taħt ir-responsabbiltà 
tal-uffiċjal awtorizzanti b'delega. L-
entitajiet u persuni msemmija fil-punt (b)
tal-Artikolu 55(1) jistgħu jiġu fdati bil-
kompiti tal-implimentazzjoni tal-baġit 
f'konformità mar-regoli relevanti tal-
ġestjoni indiretta.

Il-kontribuzzjonijiet tal-Unjoni u d-
donaturi għandhom jiddaħħlu f'kont tal-
bank speċifiku. Dawn il-kontribuzzjonijiet 
mhumiex integrati fil-baġit u huma ġestiti 
mill-Kummissjoni taħt ir-responsabbiltà 
tal-uffiċjal awtorizzanti b'delega. Għandu 
japplika l-Artikolu 55(3). L-entitajiet u l-
persuni msemmija fil-punti (iv) u (viii) tal-
Artikolu 55(1)(b) jistgħu jiġu fdati bil-
kompiti tal-implimentazzjoni tal-baġit 
f'konformità mar-regoli relevanti tal-
ġestjoni indiretta.

Or. en

Emenda 12

Proposta għal regolament
Artikolu 178 a (ġdid) 

Test propost mill-Kummissjoni Emenda

Artikolu 178
Sostenn tal-Baġit Ġenerali

1. Fejn previst fl-atti bażiċi relevanti, il-
Kummissjoni tista’ tuża s-sostenn tal-
Baġit Ġenerali f’pajjiż terz jekk il-pajjiż 
sieħeb ikun iddefinixxa programm 
affidabbli għat-titjib tal-ġestjoni 
finanzjarja pubblika u għamilha biżżejjed 
trasparenti, affidabbli u effiċjenti.
2. Il-Kummissjoni, fil-ftehimiet finanzjarji 
korrispondenti konklużi skont l-Artikolu 
176(2), għandha tinkludi d-
dispożizzjonijiet adegwati li skonthom il-

pajjiż benefiċjarju kkonċernat jieħu l-
impenn li jirrimborża immedjatament l-
ammont totali jew parzjali tal-ispiża tal-
proġett relevanti, f’każ li jiġi stabbilit li l-
ġestjoni tal-fondi tal-Unjoni kkonċernati 
tkun inkludiet irregolaritajiet serji.
Għall-ipproċessar ta’ rimborż bħal dan, 
jista’ jiġi applikat l-Artikolu 77(1) li 
jirrigwarda l-irkupru permezz tal-
ibbilanċjar.
3. Il-Kummissjoni għandha tappoġġa l-
iżvilupp tal-kontroll parlamentari u tal-
kapaċitajiet ta’ awditjar, u l-monitoraġġ 
tas-soċjetà ċivili biex iżżid it-trasparenza u 
l-aċċess pubbliku għall-informazzjoni.

Or. en

Emenda 13

Proposta għal regolament
Artikolu 182 – paragrafu 2 

Test propost mill-Kummissjoni Emenda

2. Fil-każijiet imsemmija fl-Artikolu 51, 
jista' jkun deċiż, f'ċirkostanzi eċċezzjonali 
debitament motivati mill-uffiċjal 
awtorizzanti, li ċ-ċittadini ta' pajjiżi terzi 
apparti minn dawk imsemmija fil-
paragrafu 1 jitħallew jagħmlu offerti għall-
kuntratti.

2. Fil-każijiet imsemmija fl-Artikolu 51, 
jista' jkun deċiż mill-uffiċjal awtorizzanti, 
li ċ-ċittadini ta' pajjiżi terzi apparti minn 
dawk imsemmija fil-paragrafu 1 jitħallew 
jagħmlu offerti għall-kuntratti.

Or. en


